
Varðar: 487. mál - þingsályktunartillaga 
Endurskoðun á virðisaukaskattsumhverfí íþróttahreyfmgarinnar

Knattspymusambandi íslands hefur borist ofangreind þingsályktunartillaga til umsagnar.
KSI fagnar tillögunni og tekur undir þau sjónarmið sem þar koma fram í greinargerð og þau markraið 
sem tillögunni er ætlað að ná. Afar mikilvægt er að löggjafínn bregðist við og skapi umhverfi 
íþróttahreyfmgarinnar þannig að það stuðli að þátttöku sem flestra og sé hvetjandi fyrir þá aðila sem 
innan hreyfíngarinnar starfa að stærstum hluta í sjálfboðaliðastarfí.
Aiþingi getur veitt íþróttahreyfmgunni aukinn þrótt með endurskoðun á virðisaukaumhverfi hennar, 
bæði hvað varðar reglubundna starfsemi sem og þegar kemur að byggingu iþróttamannvirkja.
Almenningur gerir auknar kröfur til starfsemi íþróttafélaga og gildír einu hvort um er að ræða bama- 
og unglingastarf eða afreksstarf. Til þess að standa undir þessum kröfum þarfnast íþróttahreyfíngin 
aukins stuðnings frá Alþingi. Það getur Alþingi gert með því að gera íþróttahreyfmguna undanþegna 
virðisaukaskatti af starfsemi sinni að öllu leyti.
Kröfur um ný og betri íþróttamannvirki sem mæta þörfum íþróttamanna og fjölda þeirra eru háværar. 
Með því að heimila endurgreiðslu af byggingu íþróttamannvirkja getur Alþingi stuðlað að byggingu 
nýrra mannvirkja sem efla mun íþróttastarf til muna.

